FUNDARGERÐ

10. fundur

Fundur var haldinn í byggingar- og skipulagsnefnd Suður-Þingeyinga mánudaginn 19. janúar árið 2004. Fundurinn fór fram á hreppsskrifstofu Aðaldælahrepps í Iðjugerði og hófst hann kl. 1300.

Neðanritaðir voru mættir og þetta gerðist:
1. Erindi frá Baðfélagi Mývatnssveitar, Skútustaðahreppi
Óskað er eftir byggingarleyfi fyrir hús sem í er búningsaðstaða með sturtum og salernum og einnig fyrir hús með tvískiptu gufubaði sem sett yrði niður á náttúruleg gufuaugu, á lóð Baðfélags Mývatnssveitar við Jarðbaðshóla í Mývatnssveit.

Byggingarnefnd samþykkir erindið með fyrirvara um samþykki Vinnueftirlits og Heilbrigðisnefndar.

2. Erindi frá Baðfélagi Mývatnssveitar, Skútustaðahreppi
Óskað er eftir stöðuleyfi fyrir bráðabirgða starfsmannahús sem sett yrði niður á byggingarreit “Vélar og þjónusta” á lóð Baðfélags Mývatnssveitar við Jarðbaðshóla í Mývatnssveit. Húsið er 45 m² bjálkahús.

Byggingarnefnd leggur til við sveitarstjórn Skútustaðahrepps að stöðuleyfi fyrir starfsmannahúsinu verði veitt til tveggja ára

3. Erindi frá Ferðafélagi Akureyrar
Óskað er eftir byggingarleyfi fyrir gisti-/fjallaskála úr timbri við Hálendismiðstöðina í Drekagili, Skútustaðahreppi. Flatarmál hússins er 93,6 m². Teikningar eru unnar af Þresti Sigurðssyni á verkfræðistofunni Opus.

Byggingarnefnd samþykkir erindið með þeim fyrirvara að veggir og loft verði klædd með klæðningu í flokki 1.

4. Erindi frá sundlaugarnefnd að Laugum í Þingeyjarsveit
Óskað er eftir byggingarleyfi fyrir sundlaug ásamt heitum potti, leiklaug og vaðlaug við íþróttahúsið á Laugum. Einnig er óskað eftir byggingarleyfi fyrir nýrri útbyggingu frá núverandi afgreiðslu sem rúma á vaktaðstöðu fyrir sundlaugarsvæðið og leyfi fyrir ýmsum breytingum á íþróttahúsinu tilheyrandi þessum framkvæmdum. Teikningar eru unnar af arkitektastofunni Form ehf.

Byggingarnefnd samþykkir erindið með fyrirvara um samþykki Heilbrigðiseftirlits og Vinnueftirlits. Við breytingar á eldra húsnæði verði tillit tekið til aðkomu fatlaðra.

5. Umsögn um leyfi til vínveitinga

Óskað er eftir umsögn nefndarinnar um umsókn Magnúsar Skarphéðinssonar um ársleyfi til vínveitinga á Gisti og veitingastaðnum Kiðagili í Þingeyjarsveit.

Byggingarnefnd veitir jákvæða umsögn.

